
1. Përmbledhje
Ky dokument është përgatitur nga InterConnect Communications (InterConnect) per llogari të Autoritetit të Komunikimeve Elektronike dhe Postare te Shqipërise (AKEP) si pjesë e projektit  “Konsulencë ndërkombëtare për hartimin dhe zhvillimin e modelit  (BU-LRAIC) për llogaritjen e kostove të shërbimeve telefonike të lëvizeshme”. 

Në mënyrë që të vlerësojë dhe vendosë rregullimin e tarifave të orientura drejt kostos për operatorët me FNT, në përputhje me kërkesat e Ligjit për Komunikimet Elektronike, AKEP synon të zhvillojë modelin BU-LRAIC (Kosto Inkrementale Mesatare Afat Gjate – Poshtë Lartë- ne vijim referuar BU LRAIC) për përcaktimin e kostove të shërbimeve me shumicë të rrjeteve individuale celulare dhe për të kuptuar efektet në tarifat e shërbimve me pakicë. 

Qëllimi i këtij dokumenti është të paraqese çështjet kryesore të cilat lidhen me zhvillimin e një modeli BU LRAIC, 
Çështjet e adresuara në këtë document përfshijnë: 

· Strukturën e modelit: Lart-poshtë apo Poshtë- Lart;

· Objekti: cilët operatorë, cilat shërbime, cfarë teknologjie;

· Struktura e rrjetit: scorched earth, scorched node, modified scorched node;

· Inkrementi (shtesa) : inkrement i ngushtë kundrejt inkrement i gjere;

· Trajtimi i kostove: 

· Parimi i shkaktimit te kostove
· Ndarja e kostove të trafikut dhe mbulimit 

· Alokimi i kostove të përbashkëta

· Alokimi i kostove të shërbimeve

· Pagesat për eksternalitetet e rrjeteve

· Trajtimi i pagesave për licënsë dhe spektrin e frekuencave
· Metodat e anualizimit: zhvlerësimi(amortizimi) ekonomik dhe përafruesit  e tij 
· Kostoja e Kapitalit
· Tarifat simetrike kundrejt tarifave asimetrike
2. Hyrje 
Ky dokument është përgatitur nga InterConnect Communications (InterConnect) per llogari të Autoritetit të Komunikimeve Elektronike dhe Postare te Shqipërise (AKEP) si pjese e projektit   “Konsulencë ndërkombëtare për hartimin dhe zhvillimin e modelit  (BU-LRAIC) për llogaritjen e kostove të shërbimeve telefonike të lëvizeshme”. 

Qëllimi i këtij dokumenti është të parqese çështjet kryesore të cilat lidhen me zhvillimin e një modeli BU LRAIC. 

2.1 Informacion: Rregullimi i Tarifave te Terminimit ne Rrjetet Celulare ne Shqiperi
Bazuar në parashikimet e Ligjit nr.8618, date 20.06.2000 “Për Telekomunikacionet ne RSH”, Rregulloren për shpalljen OFNT, Analizën e Tregut të telefonisë së lëvizshme, ERT (sot AKEP) më datë 18 Shtator 2007 ka shpallur AMC dhe Vodafone Albania organizma me FNT për terminimin e thirrjeve ne rrjetet individuale celulare. 
Rregullimi i tarifave të terminimit për AMC dhe Vodafone Albania është kryer duke aplikuar një reduktim të përshkallezuar dy vjeçar i cili filloi më 1 Shtator 2008. Peë vitin e parë, tarifat maksimale të terminimit u vendosën në bazë të tarifës mesatare të terminimit në vendet e BE, sipas publikimit në Raportin e 13-të të Implementimit të KE. Keto tarifa aplikohen për thirrjet e origjinuara në rrjetet kombëtare dhe ndërkombëtare. 

Në mënyrë që të vlerësojë dhe vendosë rregullimin e tarifave të orientuara drejt kostos për operatorët me FNT, në përputhje me kërkesat e Ligjit për Komunikimet Elektronike, AKEP synon të zhvillojë modelin BU-LRAIC, për përcaktimin e kostove të shërbimeve me shumicë të rrjeteve individuale celulare. 

2.2 Roli i modeleve te kostove LRIC 
Përse rregullohet terminimi i thirrjeve?
Pergjithësishht jane dy arsye për këtë. Nje është se operatorët e integruar vertikalisht (aktivë në tregjet me shumicë dhe me pakicë) mund të jenë në një pozicion për të perdorur fuqine e tregut që mund të kenë në një treg të sipërm (me shumicë), për të përkeqësuar konkurrencën në tregun e poshtëm me pakicë. Në rastet kur konkurrentët në tregjet e poshtëm (me  pakicë) varen nga sherbimet në tregjet e sipërme me shumicë, mund të jetë në interesin e kompanive të tilla të integruara vertikalisht që të rrisin çmimet e shumicës dhe të përpiqen të nxjerrin jashtë tregut konkurrentët. 

Terminimi i thirrjeve ka një karakteristikë të pazakontë se pothuajse të gjithë operatorët që kanë pajtimtarë te lidhur direkt janë të integruar vertikalisht. Megjithatë, për arsye se operatorë të ndryshëm në të njëjtin treg mund të kenë numër të ndryshëm pajtimtarësh, aftësia e tyre për të nxjerrë jashtë tregut konkurrentët nëpërmjet kësaj mënyre, tenton të jetë jo e njëjtë, dhe, me të vërtetë, mund të rezultojë se asnjë operator apo grup operatorësh ka fuqi të mjaftueshme tregu per ta bere të mundshem këtë lloj abuzimi.    

Megjithate, dhe kjo peëbën arsyen e dyte për të ndërhyrë në terminimin e thirrjeve, për çdo lloj thirrje te vecante, një operator që dëshiron të terminojë atë thirrje, nuk ka alternativë tjetër përveçse të blejë terminim të thirrjeve nga operatori në të cilin është regjistruar pala e thirrur. Kjo njihet si “bottleneck monopoly”.  Në disa vende Europiane, p.sh. është konkluduar se edhe “fuqia blerëse kundërvepruese” e operatorit të fuqishëm inkumbent fiks nuk është e mjaftueshem për të eliminuar këtë fuqi monopoli.  

Çmimet e orientuara në kosto
Në rastet kur rregullatorët përpiqen të ndërhyjnë në tarifimin e sherbimeve të terminimit të thirrjeve, ligji i lejon apo kerkon atyre, që të sigurojnë që çmimet janë “të orientuara në kosto”, siç është rasti i Shqiperise
.  Arsyeja për këtë është se në një treg në konkurrencë efektive, çmimet e terminimit të thirrjeve pritet të shkojnë drejt kostos..  

Çështjet qe ngrihen ketu janë se cili perkufizim i kostove është i përshtatshëm dhe se si duhet të maten kostot.  
Kosto të bazuara në LRIC
Duke iu referuar teorisë ekonomike, në një treg konkurrues çmimet tentojnë drejt kostove marxhinale, pikë në të cilen maksimizohet mirëqënia sociale. Kostot marxhinale përfaqsojnë koston e prodhimit të një njësie të vetme shtesë, për shembull një minutë trafik zëri. Për një industry si telekomunikacionet, ku në periudhe afatshkurtër proporcioni i kostove fikse është i madh,  kostoja marxhinale në afatin e shkurter është afër zeros. Megjithatë, në periudhë afatgjatë, të gjitha këto kosto bëhen variabël, meqënëse planifikuesit e rrjetit duhet të përshtasin kapacitetin e rrjetit sa më shumë të jetë e mundur me qëllim që të plotësojnë kërkesën, maksimizojnë cilësinë dhe optimizojnë (minimizojnë) kostot.   

Prandaj, në parim, kostot marxhinale afatgjatë janë perkufizimi korrekt i kostove. Megjithatë, meqënëse këto janë tmerrësisht të vështira per tu matur, është e zakonshme të kerkohet për një  përafrues që është më i mundshëm për tu modeluar. Dy kandidatët kryesore në përdorim janë Kostot Plotësisht të Alokuara ( Fully Allocated Costs-FAC) dhe një lloj version i Kostove Inkrementale Afat Gjate (Long-Run Incremental Costs-LRIC).

FAC ka avantazhin se pasqyron më shume metodologjinë e kontabilitetit të përdorur për të përgatitur llogaritë e kompanisë, megjithëse metodologjia për të vleëesuar aktivet mund të përshtatet për ta berë më shumë “me orientim në perspektiv” (kontabiliteti i Kostove Korrente, CCA, se sa Kontabiliteti i Kostove historike, HCA, i cili është me i përdorur në llogaritë statutore dhe të tjera të kompanisë) . Në një industry të qëndrueshme dhe të maturuar  ka shumë mundësi që të ketë pak ndryshim midis FAC dhe LRIC dhë për këtë arsye në disa vende  p.sh UK, FAC përdoret për të modeluar kostot e terminimit në rrjetet fikse. FAC është më pak e mundshme që të përafrohet me LRIC në rastet kur industria është në një fazë rritjeje, dhe në keto raste LRIC është zgjedhja e preferuar. 
Brënda kategorisë së gjerë të metodologjive LRIC ka disa zgjedhje të mëtejshme për tu bere dhe keto zgjedhje do të adresohen në seksionet në vijim të këtij dokumenti. 
AKEP ka përcaktuar tashmë përdorimin e metodologjisë Long Run Average Incremental Costing
 (LRAIC). 
3. Struktura e Modelit
3.1 Modelet Lart-poshte (Top-doën) 

Nje pikë krysore ndarëse në metodologjitë LRIC është zgjedhja midis atyre që fillojnë me kostot e pasqyruara në llogaritë e një operatori dhe bëjnë përshtatjet dhe transferimet e nevojshme për të arritur në kostot me bazë LRIC. Kjo mënyrë njihet si menyra “Lart-poshtë (top-doën)”. Avantazhi i saj kryesor është se mundësia e koordinimit të shifrave me ato të pasqyrave financiare të audituara dhe të publikuara të operatorit.   

Disavantazhet kryesore të mënyrës top-down janë: 
1. Kërkesat për informacion mund të jenë shumë të ngarkuara, për faktin se mund të jetë e nevosjshme që të hysh shumë thellë në sistemet e informacionit për të nxjerrë të dhënat e nevojshme;
2. Kompleksiteti i të dhënave bën që kjo mënyre të jetë e realizueshme vetëm për një operator dhe e bën të vështirë për një rregullator ta bëjë këtë pa kërkuar akses shumë të gjerë dhe mbase ndërhyres në bazën e informacionit të operatorit;
3. Mund të jetë e vështirë të përcaktohet se deri në çfarë niveli kostot e vëzhguara korrespondojnë me kostot e një operatori efiçent;
4. Llogaritë e kompanive janë rekorde të së kaluarës se çfarë ka ndodhur dhe, megjithëse aktivet mund të rivleresohen në bazë të kostove korrente, mund të jetë e vështirë për të vlerësuar supozime të ndryshme për gjëra të tilla si volumet në të ardhmen.
3.2 Modelet Poshtë-lart (Bottom-up)
Një alternative është të ndërtosh nje model që stimulon operimin e nje rrjeti të marrë në shqyrtim duke filluar me volumet e pritshme të kërkesës për rrjetin (numri i pajtimtarëve, thirrjeve, SMS, shkarkimit të të dhënave dhe kështu me rradhë) dhe duke aplikuar parimet inxhinierike te efiçences për të përcaktuar pajisjet e rrjetit dhe aktiviteteve shoqëruese që do të jenë të nevojshme për të plotësuar kërkesën e pritshme. Pasi specifikohen aktivitetet dhe rrjeti hipotetik, mund të derivohen dhe kostot e tyre.

Një model poshtë-lart (bottom-up) mund të ndërtohet me relativisht pak të dhëna për kostot aktuale të një operatori, mund të përshtatet për të akomoduar supozime dhe skenarë të ndryshëm dhe është i përshtatshëm për tu ndertuar nga një rregullator, ose nga specialiste te pajtuar nga rregullatori për këtë qëllim. 

AKEP ka përcaktuar tashmë përdorimin e metodës Bottom-Up për modelin LRAIC.
4. Objekti
4.1 Cilët operatorë
Në zgjedhjen e numrit të modeleve që duhet  të ndërtohen dhe rrjetet e cilëve operatorë specifikë, nëse ndonjë, duhet të stimulohen, kanë rëndësi disa faktorë me natyrë praktike, rregullatore dhe ekonomike.  

Efiçenca dhe pjesët e tregut
Së pari, është kërkesa për të vleresuar kostot e një operatori efiçent. Nëse nuk do të bënim këtë do të rrezikonim të shpërblenim investime dhe zgjëdhje menaxheriale inefiçente të disa operatorëve, në dëm të të tjerëve, të cilët mund të jenë më efficient.  
Megjithatë, efiçenca ndikohet nga faktorë të brendshëm (të tilëe si teknologjia dhe investimet, që janë nën kontrollin e operatorit) dhe nga faktorë të jashtëm, të cilët mund të përcaktohen nga veprimet rregullatore, veçanërisht alokimi i spektrit, apo nga karakteristika strukturore të tregut, të tilla si pjesët e tregut dhe koha e hyrjes në treg. 

Në lidhje me spektrin, për rrjetet 2G të çdo niveli, vërehet se ka alokime të barabarta për operatorët ekzistues në Shqiperi. Nëse alokimet e spektrit do të ishin të ndryshme midis operatorëve, do të ishte e qartë se këto ndryshime dhe implikimet e tyre duhet të reflektoheshin në një model inxhinierik.  

Mund të jetë rasti që në kohen e modelimit, pjesët e tregut janë duke ndryshuar apo pritet të ndryshojnë me shtimin e hyrësve të rinj në treg. Duke pasur parasysh se në rrjetet celulare është e mundur të ketë ekonomi shkalle të ndjeshme, kjo ngre pyetjen se çfare pjesësh tregu duhen supozuar në model. Duke mbajtur gjithë faktorët e tjerë të pandryshuar, mund të pritet qe n operatorë efiçent në një treg në konkurrencë efektive, në periudhe afat mesme në afatgjatë  do të tentojnë të kenë pjesë tregu 1/n. Prandaj, për një operator me pjesë të madhe tregu tani, do të ishte jo e drejtë të supozohej se ai do të vazhdonte të përfitonte nga ekonomitë e shkallës që lindin nga pjesë të tilla të mëdha tregu.  Rekomandimi I KE propozon një vlerë për n=5, duke nënkuptuar se tregjet kombëtarë pritet të suportojnë pesë operatorë. Nuk dihet ende nëse ndonjë operator tjetër do të jetë I intersuar për të marrë licensë në Shqipëri. 
Nga ana tjetër, mund të argumentohet se për hyrësit e parë (të hershëm) në treg ka nje avantazh të “hyrësit të parë”, të cilët kanë mundësi të tërheqin klientët më fitimprurës dhe më pak të ndjeshëm ndaj çmimit, të cilet mund të jenë adoptuesit (marrësit) e hershëm të shërbimit. Hyrësit e mëvonshëm mund të përballen me një betejë të vështirë për të kundërvepruar ndaj kësaj tendence, meqënëse kapja e klientëve të rinj tenton të jetë më e kushtueshme se mbjatja e tyre. Në të njëjtën mënyre, nëse hyrësit e hershëm janë të suksesshëm në tërheqjen e klientëve të cilet kryejnë pak thirrje, por marrin shumë thirrje (dhe në këtë menyrë përfitojnë të ardhura nga terminimi i thirrjeve mbi nivelin mesatar për një operator), do të jetë akoma më e vështir për ti joshur këta klientë të largohen nga operatorët e parë. Në këtë mënyrë, është e pritshme që eliminimi i efekteve të asimetrive të tilla të kërkojë një kohë të gjatë. Duke bërë bashkë këto vlerësime, propozohet që të supozohet një pjesë tregu në periudhë afat-gjatë prej 25% për një operator eficent në Shqipëri.
Operatorët nën rregullim dhe FNT
Një faktor i dyte për tu konsideruar është fakti nëse është e nevojshme (veprimi i duhur) të nderhyhet në çmimet e të gjithë operatorëve, apo vetëm të atyre që formalisht jane përcaktuar me Fuqi të Ndjeshme në Treg (FNT). Nëse nuk është e nevojshme (veprimi i duhur) të nderhyhet në çmimet e një operatori për këtë arsye, atëhere nuk ka arsye edhe për modelimin e kostove të tyre.  
Aktualisht analiza e tregut në Shqiperi ka rezultuar në percaktimin e AMC dhe Vodafone Albania si operatorë me FNT në lidhje me terminimin e thirrjeve në rrjetet individulae celulare. Siç është vënë në dukje në Seksion 2.1 më sipër, në një të ardhme mund të percaktohet se për rastin e terminimit të thirrjeve edhe operatorët e vegjël kanë fuqi tregu të mjaftueshme.  
Përdorimi i duhur i burimeve rregullatore
Së fundmi, krijimi i shumë modeleve rrit kompleksitetin e detyrës dhe burimeve të nevojshme per ta kryer atë. Nëse, siç ndodh shpesh, dëshirohet të ketë një tarifë të vetme për të gjithë, ose për shumicën e operatorëve, atëhere derivimi i vlerave pak të ndryshme për rastet e modelit të bazuar në operatorë të ndryshem, krijon një vështirësi në percaktimin e cilës vlerë të përdoret, dhe për të cilën nuk ka një zgjidhje inekuivoke të preferuar. 

Progresi i pjesëve të tregut

Pavarësisht zgjedhjes së opsionit me një apo shumë modele, do të jetë e nevojshme që të bëhen disa supozime në lidhje me mënyrën se si tregu do të shkoje drejt një kombinimi të qëndrueshem të pjesëve të tregut në periudhe afat gjate.  Për këtë qëllim propozohet të ndërtohet një model i thjeshtë tregu i cili merr në konsideratë faktorë të tillë si norma me të cilën klientët kalojnë nga një operator në operatorin tjetër dhe model i zhvillimit të tregjeve të tjera. Duke përdorur këtë model do të jetë e mudnshme të testohen një sërë supozimesh të ndryshme. 
4.2 Cilat shërbime
Qëllimi primar i modelit është sigurimi i informacionit në lidhje me koston për të mbështetur proçesin e përcaktimit të tarifave të terminimit të orientuara në kosto për thirrjet zanore, SMS, MMS dhe shërbime të dhënash. Sidoqoftë, shërbimi i terminimit të thirrjeve ndan kapacitetet e rrjetit me një sërë shërbimesh të tjera zanore dhe të dhënash, përfshire SMS, MMS, të dhëna për klientet me shumicë dhe me pakicë. Për rrjedhojë do të jetë e nevojshme që të gjitha këto shërbime të merren parasysh gjatë dimensionimit të modelit dhe për të bërë në mënyrën e duhur shpërndarjen e kostove rezultuese për terminimin e thirrjeve. 
Modeli kërkohet të prodhojë rezulatet e kostove të rrjetit për shërbimet e mëposhtëme: 
· terminimi i thirrjeve, 

· origjinimi i thirrjeve, 

· tranzitimi i thirrjeve kombëtare

· tranzitimi i thirrjeve ndërkombëtare

· thirrjet brenda rrjetit, 

· shërbimet e transmetimit të të dhënave, 

· shërbimet e mesazheve të shkurtra (SMS), 

· shërbimet e mesazheve multimediale (MMS), 

· shërbimet e pikave të interkoneksionit dhe shërbimet e tjera të lidhura me interkoneksionin; 

Gjithashtu rezultatet e modelit do të përdoren për të përcaktuar implikimet per tarifimin e sherbimeve me pakice celulare per sherbimet e meposhteme:

· thirrjet brenda rrjetit;

· thirrjet jashtë rrjetit drejt rrjeteve të tjerë kombëtare dhe ndërkombëtarë, fiks dhe mobile 

· sherbimi i mesazheve të shkurtra (SMS)

· shërbimi i mesazheve multimediale (MMS)

4.3 Cila teknologji
Përgjithësisht pranohet fakti se rregullatorët duhet të përpiqen të shmangin “zgjedhjen e fituesve” midis firmave ose teknologjive, por duhet të përpiqen që këtë t’ia lënë në dore tregut. Me fjalë të tjera, rregullatorët duhet të synojnë rregullimin e shërbimeve, pavarësisht sesi percillen këto shërbime. Megjithatë, disa vendime janë ne duart e rregullatorit, përfshire alokimin e spektrit  të radio frekuencave, një burim i rrallë, që mund të nevojitet për implementimin e teknologjive të reja si 3G.
Teknologjitë 3G, kryesisht shërbejnë si zëvendësim për teknologjitë aktuale 2G, sepse ato bëjnë të mundur përcjelljen e shërbimeve të njëjta, duke krijuar mundësi për reduktim të kostove. Megjithatë, 3G ofron mundësine për sigurimin e transmetimit të të dhënave me shpejtesi shumë më të madhe dhe për rrjedhoje vëllime më të mëdha të dhënash dhe shërbime të dhënash më të avancuara. Në veçanti, shtimi i i teknologjive HSDPA
  ofron mundësinë e suportit për transmetim të dhënash me shpejtësi deri në 7.2 Mbps për shkarkimin e të dhënave. Rregjistrimi i madh per keto lloj shërbimesh mund të çoje në një situatë ku rrjetet 3G dimensionohen kryesisht për të përcjellë këto lloj sherbimesh, dhe me një proporcion shumë të vogël të rrjetit të okupuar për shërbimet e zërit. 

Figure 1: Efekte ilustrative të përfshirjes së shumë gjeneratave të teknologjisë në kostot e modeluara
Modeli me një teknologji ka përparësi sepse ka thjështësi më të madhe dhe nuk është e nevojshme  kryerja e supozimeve të mundshme spekulative rreth kohës, prezantimit dhe shpejtësisë me të cilen teknologjia e re do të zëvendësojë të vjetrën. Siç pasqyrohet në Figure 1: Efekte ilustrative të përfshirjes së shumë gjeneratave të teknologjisë në kostot e modeluara, një model me shumë gjenerata mund të tentojë të tregojë kosto më të ulët për njësi me kalimin e kohes.
Situata aktuale në Shqiperi është e tille, që megjithëse pritet qe spektri 3G të jetë i disponueshëm në kohen e duhur, AKEP ende nuk ka njoftuar ndonjë vendim në lidhje me ketë. Si rezultat, operatorët nuk mund të shpresojnë të kenë akses në spektrin 3G ne këtë kohë. Ndërkohë që 3G është një zhvillim natyral i teknologjisë për operatorët, i cili çon potencialisht drejt reduktimit të kostos për njësi, por meqënëse ende ajo (dhenia e spektrit) nuk është e garantuar, ose termat akoma nuk janë të njohur, mund të konsiderohet i padrejtë ndertimi i një modeli kostoje bazuar në supozimin se të gjithë operatorët do të kenë akses në të (spektrin 3G).
5. Struktura e Rrjetit
5.1 Me Bazë Zero (Scorched earth)
Një komponent i rëndësishëm për efiçencën që është nën kontrollin e operatorit është vendosja dhe konfigurimi i nyjeve të rrjetit. Si rrjedhim, në parim, një model rrjeti efiçent duhet të përfshijë një dizenjim optimalë në lidhje me këtë çështje. Megjithatë, disenjimi i rrjeteve reale duhet të akomodojë një sërë faktorësh të ndryshëm, si terreni, “çrregullimet- Clutter” (pengesat natyrore dhe të njeriut qe mund të ndikojnë sinjalet e radiove), çështjet e sigurise dhe kështu me rradhë. Këta faktorë, mund ta bëjnë të vështirë rënien dakort për dizenjon optimale të rrjetit dhe për këtë arsye ky opsion  “e para me e mira” shpesh refuzohet ne favour të një dizenjoje që merr në konsideratë se cfarë kanë bërë operatorët aktualë apo cfarë planifikojnë të bëjnë. 
5.2 Me Bazë Nyjet (Scorched node)
Një model i vërtetë me bazë nyjet (scorched node) merr tërësinë e nyjeve të rrjetit të operatorit t dhënë dhe kërkon të optimizojë aspektet e tjera të rrjetit të simuluar rreth ketyre nyjeve. Megjithatë, shumica e modeleve LRIC ndërtohen me të paktën mundësinë e modifikimit të dizenjos së rrejtit të operatorit kur ato konsiderohen jo-optimale, për shembull ne rastet kur ekuivalenti modern i një mjeti mund të sugjerojë zgjedhje të tjera. Kjo menyrë hibride njihet si “Me bazë nyjet e otimizuara” 

Kur vendoset të modelohet rrjeti i një operatori efiçient hipotetik me një mbulim popullsie që ndryshon thelbësisht nga ato të operatorëve ekzistues, mund të mos jetë e arsyeshme që dizenjo e rrjetit të bazohet në rrjetet e operatorëve  aktualë.   

Në prktikë, fakti se Shqipëria nuk është një vend i madh mund të kufizojë mundësitë e zgjedhjes së rrjetit në një farë mënyre, pasi një dizenjo e një rrjeti të thjeshtë mund të jetë e mjaftueshme. Për shembull një rrjet plotësisht mesh ndër- MSC (fully-meshed inter-MSC netëork) ka mundësi të jetë një opsion efiçent ku numri i MSC-ve është i vogël. Për këtë arsye, propozohet të aplikohet një model me bazë nyje I modifikuar (modified scorched node approach), duke marrë në konsideratë dizenjot e rrjeteve aktuale të operatorëve dhe të çdo lloj faktori të vecantë që mund të sillet në vëmndjen e modeluesit si pjesë e proçesit të mbledhjes së informacionit.  

6. Përcaktimi i shtesës (inkrementit)
Kosto shtesë (inkrementale) është kostoja që rezulton nga plotësimi i një shtese (inkrementi) të kërkesës, duke supozuar se inkrementë të tjerë të kërkesës qendrojnë të pandryshuar. Kostoja inkrementale mund të llogaritet gjithashtu si kostoja e shmangshme për të mos plotesuar shtesën e kërkesës. Në përcaktimin e inkrementit- ose të inkrementëve- në një model kostoje, ka një fleksibilitet të konsiderueshëm, dhe zgjedhja duhet të jetë e përshtatshme për aplikimin specifik. Mundësitë e zgjedhjes përfshijnë (nga më e vogla tek më e madhja): 

· Një njësi shtesë të kërkesës për një shërbim
· Kërkesën për një shërbim si të tërë
· Kërkesën për një grup shërbimesh
· Kërkesën për të gjitha shërbimet ose trafikun e rrjetit.
Një shtesë e vogël koinçidon me koston marxhinale dhe idealen teorike. Megjithatë, sa më i ngushtë të jetë përkufizimi, aq më i madh është proporcioni i kostove që janë të përbashkëta dhe që mund të kenë nevojë të shpërndahen ndërmjet shërbimeve. Me fjale të tjera, ne nje increment te gjerë, më shumë ekonomi shkalle dhe hapësire që vijnë për shkak të ofrimit të shumë shërbimeve do të jenë pjesë e inkrementit. Trajtimi i propozuar i këtyre kostove të përbshkëta paraqitet në seksion 7 

Nga ana tjetër, nëse qëllimi i modelit është të përcaktojë koston për një shërbim të vetëm dhe zgjidhet një inkrement që përfshin shumë shërbime, atëherë do të jetë e nevojshme të përcaktohet pjesa e kostove që shkaktohet nga shërbimi i marrë në shqyrtim.  

Kjo detyrë ndikohet nga lloji i inkrementit që përzgjidhet, ku opsionet kryesore jane mesatar, inkrementale ose marxhinal. Metoda më e përdorur është një inkrement mesatar, i cili e bën më të thjeshtë ndërtimin e modelit, por edhe kërkon që i gjithë trafiku të shprehet në baze ekuivalente, për shembull në minuta ne rastin një rrjeti të bazuar kryesisht në zë. Pasi është bërë kjo, kostot mund të ndahen ne bazë të përdorimit (të gjitha minutat trajtohen sikur te kenë kosto të njëjtë). Kjo përshkruhet në më shumë detaje në Seksion 7.
Rekomandimi I KE propozon modelimin e një inkrementi të ngushtë, që përshin vetëm shërbimin e terminimit. Megjithaë ne nuk jemi në dijeni deri tani të përdorimit të kësaj metode nga ndonjë autoritet kombëtar rregullator (NRA) në BE.  

7. Trajtimi i kostove
7.1 Shkaktimi i kostove
Një parim themelor që përcakton trajtimin e kostove në një model LRIC është shkaktimi i kostove. Me fjalë të tjera, vetëm ato kosto të cilat shkaktohen si rezultat direkt i një aktiviteti bëjnë pjesë në kostot e atij aktiviteti. Kështu, për shembull, megjithëse pajtimatrët e një rrjeti janë të nevojshmë për të përfituar trafik terminimi, vetëm kostot e shkaktuara nga shtimi i terminimit si një shërbim (ose që mund të shmangeshin nëse nuk do te ofrohej terminim) llogariten si kosto e atij sherbimi. Kjo menyrë do të përjashtonte kostot e shkaktuara nga shtimi i pajtimtarëve. 
7.2 Ndarja e kostove të mbulimit dhe trafikut
Disa modele LRIC të terminimit të thirrjeve ne rrjetet celulare përmbajnë në mënyrë eksplicite inkrementë të vecantë për pajtimtarët dhe trafikun. Inkrementi i pajtimtarëve përmban kosto të tilla si kartat SIM dhe një proporcion të kostove të procesimit të HLR-ve dhe MSC-ve. Në parim dikush mund të dëshirojë të bëjë një dallim midis pjesës së invetsimit në rrjet që synon mbulimin-d.m.th. rrjeti për të mundësuar kryerjen dhe marrjen e thirrjeve-dhe pjesës së investimit që synon përcjelljen e trafikut.    

Siç rezulton, për të bërë këtë dallim në praktikë ekzistojnë vështirësi shumë të mëdha. Për shembull dikush mund të krahasojë kostot e një rrjeti hipotetik me mbulim minimal me kostot e një rrjeti të konfiguruar për të përcjellë kërkesat aktuale të trafikut. Megjithatë, edhe rrejti me konfigurim për mbulim minimal do të ketë aftësi për të përcjellë sasi të konsiderueshme trafiku. Konfigurimi me mbulim minimal mund që gjithashtu te ketë të nevojshme pajisje të ndryshme të cilat do të duhej të zëvendësoheshin për konfigurimin e plotë (për shembull lloje të ndryshme të konfigurmit të stacioneve bazë).  
Me fjalë të tjera, një pjesë e madhe e kostove të rrjetit janë të nevojshme për të suportuar pajtimatrët dhe përcjelljen e trafikut dhe në këtë mënyrë këto kosto do të bënin pjesë në kategorinë e kostove që janë të përbashkëta për këto dy aktivitete. Meqënëse kostot inkrementale të pajtimatrëve ka shumë mundësi të jenë shumë të vogla, kjo do të thotë që sipas metodës baraz-proporcionale të shtimit  për shpërndarjen e kostove të përbashkëta (shiko seksion__), pjesa kryesore e këtyrë kostove të përbashkëta do të shkonte për trafikun gjithsesi. 
Në mënyrë të përmbledhur, megjithëse pasja e inkrementeve të vecantë për pajtimtarë dhe trafik brënda modelit ka interes nga këndvështrimi teorik, ajo paraqet vështirësi praktike shumë të mëdha dhe është shumë e mundshme që të ndryshoje shumë pak rezultatin.  

Figure 2: Kostot Inkrementale dhe të përbashkëta
Bazuar në zgjedhjen për një increment të vetëm, të të gjithë rrjetit, shumica e aktiviteteve të tjera të biznesit të operatorit mund të supozohen që të përfshihen në një inkrment të vecantë me pakice (retail), i cili nuk është modeluar në mënyrë eksplicite(shiko Figure 2).  Kjo lë vetem një pjesë të vogël të kostove të përbashkëta për tu alokuar nëpërmjet shtesave (marrk ups)
7.3 Alokimi i kostove të përbashkëta
Në Seksion 2 u argumentua se kostot inkrementale janë përafruesit më të mirë të disponueshëm të çmimeve në një treg në konkurrencë në periudhë afatgjatë. Një problem kyç në lidhje me këtë është se në kontekstin e një firme që prodhon shumë produkte, firma nuk do të mund të mbulonte të gjitha kostot nëse secili produkt do të tarifohej në këtë mënyrë. Ekzistenca e firmave të tilla me shumë-produkte në një treg konkurrues është një tregues se ka ekonomi hapësire nga prodhimi i produkteve të ndryshëm nga një firmë e vetme. Prandaj është e arsyeshme që kostove inkrementale të caktuara për çdo product  tu shtohet një pjesë e këtyre kostove të përbshkëta. 
Metoda teorikisht korrekte është proçedura e tarifimit Ramsey, e cila merr në konsideratë nivelin e koefiçentëve të elasticiteteve dhe elasticieteve të kryqëzuar të produktve përkatës me shumicë dhe me pakicë. Kjo proçedurë është teknikisht komplekse dhe e varur nga të dhënat për elasticitetetet të cilat ka mundësi të mos jenë të disponueshme. 

Një zëvendësues i pranuar gjerësisht është Shtesat baraz-proporcionale (equi-proportional mark-ups (EPMU), sipas të cilit proporcioni i kostove të përbashkëta që i shtohet çdo inkrementi është i lidhur me masën respektive të secilit inkrement. 
Rekomandimi I KE propozon që të mos bëhët asnjë shtesë për kostot fikse dhe të përbashkëta. Përsëri ne nuk jemi në dijeni deri tani të përdorimit të kësaj metode nga ndonjë autoritet kombëtar rregullator (NRA) në BE.  

7.4 Alokimi i kostove për shërbimet
Pasi janë vlerësuar kostot inkrementale, bëhet alokimi sipas shërbimeve. Kjo bëhet duke aplikuar faktorët e rrugëzimit. Këta faktorë reflektojnë se sa është përdorur çdo komponenti i rrjetit i evidentuar dhe përfshirë në kosto brenda modelit. Për shembull një thirrje brenda-rrjetit do të kalonte nëpërmjet një BTS-je dhe BSC-je dy herë, një herë në pjesën e origjinimit të thirrjes dhe një herë në pjesën e terminimit. Në kontrast me këtë, një thirrje hyrëse nga një rrjet tjetër, do të kalonte nëpërmjet një BTS-je dhe BSC-je vetëm një herë. Thirrja brenda rrjetit do të kishte një faktor rrugëzimi të barabartë me dy për komponenëtët e BTS-ve dhe BSC-ve dhe thirrjet hyrëse do te kishin një factor të barabartë me një, që do të thotë se thirrjet brenda rrjetit do të kenë alokim dy herë më të madh të këtyre elementëve te vecantë të kostove. 

Në këtë mënyrë, shërbimeve u alokohet një pjesë e kostove te çdo komponenti të ndryshëm të rrjetit në proporcion me përdorimin e tyre nga shërbimi, së bashku me një pjesë të kostove jo-direkte të rrjetit, që mbulojnë gjëra të tilla si sistemet e menaxhimit të rrjetit, tramsportin motorik dhe burimet njerëzore të lidhura me aktivitetet e rrjetit dhe një shtesë për të mbuluar kostot e përbashkëta. Kostot brenda inkrementit me pakicë (p.sh. sistemi i billingut me pakice, marketing, EIR) nuk përfshihen.     

7.5 Pagesë e eksternalitetit të rrjetit 
Në disa vende Europiane tarifave të terminimit u shtohet një “pagesë eksternaliteti”. Arsyeja për këtë është se për sa kohë operatorët subvencionojnë klientët marxhinalë-d.m.th. ulje e çmimeve nën kosto për pajtimtarët të cilët përndryshe nuk do te bëhëshin pjesë e rrjetit -pajtimtarët e rrjeteve te tjera kanë një përfitim prej kësaj pasi janë në gjëndje të telefonojnë ata. Ky përfitim quhet eksternalitet, sepse përfituesi nuk është palë në tranzaksion-nuk është as ofruesi i shërbimit as konsumatori i tij.  

Teoria ekonomike sugjeron se investimi dhe tarifimi do të maksimizojnë mirëqënien sociale vetëm nëse eksternalitete të tilla do të bëheshin pjesë e sistemit, apo me fjalë të tjera nëse përfituesi në një farë mënyre paguan kostot. Duke pranuar këtë teori, janë bërë përpjekje për të vlerësuar madhësinë e përfitimve dhe kostove të përfshira dhe shndërrimin e tyre në një shtesë mbi tarifën e terminimit.   

Ne lidhje me këtë dalin disa probleme. Së pari, nga disa është argumentuar se, kur niveli i penetrimit i afrohet 100% dhe e tejkalon atë, si ka ndodhur në shumë vende Europiane dhe është afër të ndodhurit edhe në Shqipëri, dobia shtesë prej shtimit të një pajtimtari do të bëhet shumë e vogël. Të tjerë 
 janë kundërpërgjigjur se ekzistenca e një eksternaliteti varet jo nga madhësia e dobisë marxhinale që u jepet të tjerëve, por se sa e madhe është ajo në krahasim me atë të marrë nga indidvidi prej rregjistrimit në rrjet, e cila gjithashtu do tentoj të ulet shumë, kur penetrimi i afrohet 100%. Raporti midis dobisë private dhe sociale njihet si faktori Rohfls-Griffin (R-G). Madhësia e këtij faktori është e vështirë për tu vlerësuar dhe varet në një numër supozimesh ne ldihje me madhësinë e përfitimeve respective. Kur ish rregullatori i UK, Oftel, u përpoq të maste vlerën e faktorit R-G, ata përdorën një sërë vlerash të bazuara në arsyetime apriori në lidhje me madhësinë e dobive respective (për shembull ata menduan se ishte e papranushme që përfitimet sociale të tejkalonin përfitimet private). Ata gjithashtu shqyrtuan një sërë mundësish se sa mund te internalizohej externaliteti ne praktike nga sjellja e pajtimtarëve- për shembull nga prindërit duke blerë apo subvencionuar rregjistrimet e fëjve të tyre, ose nëpërmjet rrgullimit që më i pasuri nga një çift të bëntë apo të kthente thirrjet midis tyre.  
Së dyti, është e paqartë se si të ardhurat nga subvencionet te të marra nga shtesa per eksternalitetin do të mund të fokusoheshin tek pajtimatrët marxhinalë. Puna modeluese e bërë prej Oftel për këtë kontekst, sugjeroi se nje subencion i pafokusuar do të duhej të isjhte dhjetë herë më i madh se një i fokusuar. Drejtimi i usbvencioneve tek pajtimatrët infra-marxhinalë (ata të cilët do të ishin rregjistuar gjithsesi) është me humbje dhe do tentojë të rduktojë mirëqënien e përgjithsshme sociale.  
Një problem tjetër është nëse tarifat e terminimit janë mëkanizmi i duhur për intrnalizimin e externalitetit të thirrjeve hyrëse. Siç kan argumentuar disa, tariaft e terminimit mobile-mobile nuk efekt neto në fondet e disponueshme për operatrët celularë si një grup dhe kështu një rritje e tyre nuk do të conte në fonde shtese të disponueshme për indusrinë për të subvencionuar pajtimatrët marxhinalë. Megjithëse mund të argumentohet se një rritje në tarifën e terminimit mund të perceptohet nga operatorët si një rritje e kostos marxhinale te thirrjeve jashtë rrjetit, duke cuar në një çmim me pakicë më të lartë të thirrjeve jashtë rrjetit, dhe janë parqitur evidence se reduktimi i tarifave të terminimit aktualisht con në rritjen e tarifave të çmimeve me pakice
. Me të vërtetë, mekanzimi i hipotetizuar  për subvencionimin e klientëve marxhinalë supozon se një rritje në tarifat e terminimit do të cojë në reduktim ta tarifave me pakicë. Në Shqipëri proporcioni i thirrjeve që terminohen në rrjetet celulare dhe origjionjnë në rrjete fikse është shumë i vogël dhe prndaj është e dyshimëtë nëse do të mund të sigurohej një nivel i konsiderueshem subvencioni nga një bazë ka e vogël pa vendosur një barrë disproporcionale tek pajtimtaërt fiks.   

Ekzistojnë mekanizma të tjerë financimi dhe mbase më efficient për të subvencionuar pajtimatrët marxhinalë, për shembull fondet e shërbimit universal (USF), me fonde nga pagesat e industrisë apo nga taksat në përgjithësi. 

Së fundmi, duhet të theksohet se model ii kostos nuk do të jetë në gjëndje të përfshijë llogaritje të nivelit të saktë të ndonjë tarife për eksternalitetet e rrjetit, sepse kjo do të kërkonte informacion rreth sjelljes blerëse të pajtimtarëve dhe kostot me pakicë, të cilat nuk janë object i këtij modeli.  
7.6 Trajtimi i pagesave per Licensa dhe spektrin e frekuencave
Pagesat per license dhe spektër u tarifohen operatorëv celularë në Shqipëri dhe prandaj janë pjesë e kostove për të kryer aktivitetet e rrjetit. Si të tilla ato duhet të përfshihen në modelin e kostove të rrjetit dhe të zhvlerësohen gjatë periudhës për të cilën janë të vlefshme licensat përktëse. 

8. Metoda e zhvlerësimit (amortizimit) 
Shumë prej kostove të përfshira në operimin e një rrjeti janë për zëra kapitali të tilla si stacione bazë dhe qëndra komutimi të cilat duhet të paguhen në fillim, port të cila vazhdojnë të jenë të dobishme për disa vite, mbase edhe dekada. Meqënëse përfitimet e investimit vazhdojnë të realziohen gjatë jetës së dobishme të pajisjes, është e arsyeshme që kostot të mbiulohen gjatë asaj periudhe apo të anualizohen. Ky është efekti i politikave të amortizimit kontabël. 

Megjgjthatë, meqënëse modelt LRIC duhet të jeën me orientim në perspektivë për të reflektuar vendime të investimeve efiçente, mjetet duhet te vlerësohen me vlerën ekzistuese vit pas viti. Kjo do të thotë që të merret në konsideratë si tendenca e çmimeve për kategorinë e pajisjes përktëse edhe për efektet e teknoligjisë në ofrimin e pajsjee te reja për të realziuar të njëjtë=at funskione, apo më shumë, me kosto më të ulët- parimi i Mjeteve Ekuivalente modern (MEA).

Gjithashtu, meqënëse intensiteti me të cilin përdoret një mjet dhe kështu edhe përfitimi prej tij mund të ndryshojë në kohë ndërsa volume rriten dhe ulen, një metodologji efiçente anaulizimi duhet të marrë këtë në konsideratë.   

.

Megjithëse ka disa metodologji të ndryshme anualizmi në përdorim, duke filluar nga vija e drejtë, sic përdoret zakonisht në pasqyrat finaciare statutore dhe të publikuara, tek metoda e anuiteteve dhe shuma e shifrave, metodologjia që është pranuar si më e afërta me idealen është Amortizimi i Ekonomik (ED), i cili merr ne konsideratë në mënyrën e duhur, tendencën e çmimeve dhe ndryshimeve ne volume në kohë. Metodologji të tjera anualizimi përdoren si përafrues të ED. Një anë negative e mundshme e kësaj metode është se është më komlekse në përllogaritje se alternativat e tjera.  

Teorikisht, amortizmi ekonomik është metoda optimal e anualizimit, pasi kjo është mënyra më precise për të matur vlerën ekonomike të një mjeti në jetëgjatësine e tij. Amortizimi ekonomik, në mungesë të inflacionit të çmimeve te mjeteve, i cili gjithashtu merret ne konsideratë,  prodhon kosto konstante për njësi. Mund të llogaritet si vlerësimi i Vlerës Neto Prezente (NPV) të rrjedhave neto të cash-it të gjeneruara nga një mjet për pjesën e mbetër te viteve të jetës në fund të çdo viti minus vlerësimin e NPV të rrjedhës së Cash-it në fillim të vitit. Ky është ndryshimi në vlerën ekonomike ku vlera ekonomike është ‘fuqia fituese’ e mjetit.   

Një problem tjetër me ED është se aplikimi korrekt i tij kërkon që seritë kohore të anualizimit të projektohen për të gjithë kohën e jetës së mjeteve me jetgjatësi më të madhe, megjithëse kjo mund të jetë disi më e shkurtër nëse aplikohen norma të larta skontoje (kosto e kapitalit). Kjo periudhë mund të jetë shumë e gjatë-në disa raste 20-50 vjet- dhe në këtë mënyrë supozimet që kontrollojnë vitet e mevonshme janë më të përgjithshëm. Gjithsesi, nëse do të shikonim prapa, 20 vite më parë telefonia celulare ishte në fillimet e saj si teknologji dhe 50 vjet më parë nuk ekzistonte fare. Megjithatë, fatmirësisht detajet e supozimeve në vitet e mëvonshme kanë pak, apo aspak ndikim në vitet e hershme te serive kohore, të cilat janë me interes për përcaktimin e tarifave të terminimit.   
Amortizimi ekonomik përcakton një mënyrë të mbulimit të kostove që përfshin edhe shpenzimet operacionale. Qëllimi i këtij studimi të kostove është të vlerësojë çmimet e shërbimeve në një treg konkurrues dhe të paqëndrueshëm.  Një lojtar i cili fillimisht ka volume shumë të vogla mundet të mos jetë në gjëndje të mbulojë plotësisht shpenzimet operacionale në fillim të aktivitetit të tij. Nëse tentohet të bëht kjo, atëhere do të dilte nga trregu. Për pasojë, vija e mbulimit të shpenzimeve operacionale duhet të pasqyrojë gjithashtu ndryshimet në nivelet e çmimeve të outputit dhe inputit.
9. Kosto e kapitalit
Nje prej kostove që firmat duhet të mbulojnë për të mbetur në treg është kostoja e sigurimit të kapitalit. Kjo realizohet nga kombinimi i aksioneve të emetuara dhe pjesëve të tjera të kapitalit, për të cilat aksionerët  presin që të shpërblehen nga një kombinim I pagesave të dividentëve dhe rritjes së vlerës së kapitali, dhe huave me inters ne një formë apo tjetër.  
Dy operatorët më të mëdhenj në tregun e telefonisë celulare në Shqipëri janë kompani bija të firmave shumëkombëshe të huaja dhe, megjithëse në Shqipëri nuk ka bursë, këta operatorë kanë akses të drejtpërdrejtë në bursat ndërkombëtare.
Metodologjia e pranuar gjerësisht për përllogaritjen e kostos së kapitalit është Model i Tarifimit të Mjeteve (CAPM- Capital Asset Pricing Model), i cili gjeneron një vlerësim të ponderuar në mënyrën e duhur të kostos së kapitalit, ose WACC. Meqënëse gjykimet për efiçencën janë të vlefshme si për inputet e tjerë edhe për kapitalin, balanca optimale e borxhit me kapitalin e vet mund të mos përputhen saktësisht me atë të operatorëve aktualë.  

WACC përgjithësisht derivohet:

· Në terma nominalë, meqënëse tarifat e interkoneksionit janë të fiksuara në terma nominal;

· Para-taksë, meqënëse vendosja e çmimeve rregullatore kryhet duke përdorur kosto kapitali para-taksë për ta aplikuar mbi sasinë e kapitalit për të llogaritur koston vjetore të kapitalit para-taksë.

10. Tarifat Simetrike kundrejt atyre Asimetrike
Në disa vende ku operatorëve iu është alokuar sasi krejt të ndryshme spektri, apo ku hyrësitr e rinj janë prezantuar disa vjet pasi licensat e para janë stabilizuar, janë vendosur tarifa terminimi krej të ndryshme, ku hyrësit e rin në trg janë lejuar të tarifojnë çmime më të larta se operatorët e stabilizuar. Megjithëse alokimi i spektrit për katër operatorët në Shqipëri, deri më tani ka qënë i njëjtë, ka dy hyrës të vonë në treg, njëri prej të cilëve akoma nuk ka filluar ofruara e sherbimeve, ndërsa tjetri, Eagle, ka më pak se një vit që është operacional. 

Nësë aplikimi i tarifave të diferncuara do të merrej në konsideratë
, atëherë metoda e preferuar do të ishte modelimi i kostove me te cilat ndeshet një operator efficient ne keto rrethana. Megjithatë, ne mungese të të dhenave historike për një hyrës dhe të dhenave të kufizuar për tjetrin, mund të jetë e vështirë të bazohen perpjekjet e modelimit vetëm në përvojën e operatorëv aktualë. Çdo modelim do të duhej të bazohej në njënumër supozimesh rreth variablave kryesore të modelit. 
Një alternativë ndaj kësaj mënyre do të ishte te lejohesin operatorët e rinj të negocionin tarifat me operatorët e tjerë pa ndërhyrje rregullatore, por me kushtin që rregullatori mund të thirret të ndërhyjë në rastet kur nuk arrihet marreveshje. Në këtë pikë rregullatori duhet të vendosë për të modeluar kostot e hyrësit të ri në treg. Ky problem do të ndihmonte të eliminonte ndnjë pabarazi në pozitat negociuese të operatorëv repsektivë. 

Një alternativë tjetër do të ishte aplikimi i zgjidhjes se benchmarkut për përcaktimin e çmimit të hyrësve të rinj deri sa keta operatorë të vlersohen se kanë fuqi të ndjeshme në tregun përkatës.  
Aktualisht, Eagle ka rënë dakort të marrë pjesë në faznë e mbledhjes së të dhënave të projektit të modelimit, megjithëse Eagle aktualisht nuk është shpallur me FNT

� Shiko., për shembull, seksion 2.7 të  “Rrgullore për Akses dhe Interkoneksion” , ERT, 14/12/2007.


� Kohët e fundit Komisioni Europian ka nxjerre një Rekomandim (ne vijim referuar si Rekomandimi I KE) për Autoritetet Rregullatore Kombëtare për Trajtimin e tarifave të Terminimit në rrjetet Fikse dhe Celulare në BE I cili propozon një formë “LRIC të patsër” ku shërbimi I interkoneksionit është i vetmi  inkrement dhe nuk përfshihen kostst e përbashkëta. Kjo është një formë e kostos marxhinale nëpërmjet së cilës vetëm kostot shtesë të cilat kryhen direkt nga përfshirja e shërbimit të interkoneksionit kompensohet nga tarifa për një shërbim të tillë. Rezultati i parashikuar i kësaj metode pritete të jenë nivele më të ngjashme të tarifave të terminimit në rrjetet fikse dhe celulare se sa kanë tentuar të jënë deri më tani.Komisioni pret që kjo metodë të implementohet në vendet anëtare të BE, duke përdorur reduktime të shkallëzuara të përshtatshme, nëpërmjet modeleve të kostove apo benchmark deri më 31 Dhjetor 2012. 


� HSPA (Akses me Paketa me Shpejtesi te Larte) perfshin protokollet High-Speed Downlink Packet Access (HSDPA) dhe High-Speed Uplink Packet Access (HSUPA). Keto lejojne transferimin ne rrjetet celulare 3G me shpejtesi broadband.


� See, for example Griffin, J., 1982, “The Ëelfare Implications of Externalities and Price Elasticities for Telecommunications Pricing”, Revieë of Economics and Statistics, 64, 59-66, or Rohlfs, J., 1979, “Economically Efficient Bell-System Pricing”, Bell Laboratory Discussion Paper 138.


� See Genakos, C and Valetti, T “Testing the ‘Waterbed effect’ in mobile telephony”, paper presented at ITS Rome, September, 2008, or  Ëright, J., 2002, “Access Pricing under Competition: an Application to Cellular Netëorks,” Journal of Industrial Economics, 50: 289-316.


� Shiko udhezimin e Grupit te Rregullatoreve Europiane ( European Regulators Group) per kete ceshtje: http://www.erg.eu.int/doc/publications/erg_07_83_mtr_ftr_cp_12_03_08.pdf.

